
Micromitos 040: O astrélogo de Navin

Os entendidos en astroloxia, os que interpretan a posicion e o movemento dos astros para deducir como afecta
iso a vida das persoas, gozaron (e ainda gozan) de grande sona de sabios como sucedeu co chamado astrélogo

de Navin, Nocedo (Quiroga).

Para probar o seu saber, ademais de atribuirlle a verdadeira autoria das tdboas de logaritmos de Vazquez

Queipo de Llano, tiramos esta anécdota da revista Nos, 123 (1934).

Os vecifios, xente sen estudos maiores, querian saber se o home era tan listo como aparentaba e un dia
decidiron colocarlle unha fina folla de papel debaixo do penedo onde acostumaba sentar para facer as suas

observacions.

Ao empardecer foi o astrélogo ata o lugar e os vecifios seguirono para ver como reaccionaba.
Seica nada mais pousar o cu na pedra, dixo:

—Ou o ceo baixou, ou a terra subiu!

Quedaba asi probada a sua capacidade para detectar unha variacion de apenas uns micrémetros de distancia.



Parece ser que José Rodriguez “o Astrologo do Bermés”, de Lalin, foi sometido pola vecifianza 4 mesma proba

de agudeza, da que tamén saiu airoso.

